
Shri Bhagavaddhyanam

శ్రీభగవద్ధ్యానమ్ 
Document Information

Text title : shrIbhagavaddhyAnam

File name : bhagavaddhyAnam.itx

Category : vishhnu, vishnu, dhyAnam

Location : doc_vishhnu

Proofread by : PSA Easwaran

Description-comments : Brihatstotraratnakara 1 newer, Narayana Ram Acharya, Nirnayasagar,

stotrasankhyA 225

Latest update : January 6, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

January 6, 2024

sanskritdocuments.org



Shri Bhagavaddhyanam

శ్రీభగవద్ధ్యానమ్ 

శ్రీగణేశాయ  నమః ॥
మఙ్గలం  భగవాన్ విష్ణుర్మఙ్గలం   మధుసూదనః ।
మఙ్గలం  పుణ్డరీకాక్షో  మఙ్గలం  గరుడధ్వజః ॥ ౧॥
సఞ్చిన్తయేద్భగవతశ్చరణారవిన్దం  వజ్రాఙ్కుశధ్వజసరోరుహలాఞ్ఛనాఢ్యమ్  ।
ఉత్తుఙ్గరక్తవిలసన్నఖచక్రవాలజ్యోత్స్నాభిరాహతమహద్ధృదయాన్ధకారమ్      ॥ ౧॥
యచ్ఛౌచనిఃసృతసరిత్ప్రవరోదకేన

తీర్థేన  మూర్ధ్న్యభిధుతేన  శివః శివోఽభూత్ ।
ధ్యాతుర్మనఃశమలశైలనిసృష్టవజ్రం  

ధ్యాయేచ్చిరం భగవతశ్చరణారవిన్దమ్  ॥౨॥
ఊరూ సుపర్ణభుజయోరధిశోభమానా -

వోజోనిధీస్వతసికాకుసుమావభాసౌ ।
వ్యాలమ్బిపీతవరదాససివర్తమాన-
కాఞ్చీకలాపపరిరమ్భినితమ్బమమ్బ ॥ ౩॥

నాభిహ్రదం  భువనకోశగుహోదరస్థం
యత్రాత్మయోనిధిషణాఖిలలోకపద్మమ్  ।

వ్యూఢం హరిన్మణిముషస్తనయోరముష్య
ధ్యాయేద్ద్వయం  వితతహారమయూఖగౌరమ్ ॥ ౪॥

వక్షోఽధివాసమృషభస్య మహావిభూతేః
పుంసాం మనోనయననిర్వృతిమాదధానమ్ ।

కణ్ఠం  చ కౌస్తుభమణేరధిభూషణార్థం
కుర్యాన్మనస్యఖిలలోకనమస్కృతస్య ॥ ౫॥

బాహూంశ్చ మన్దరగిరేః  పరివర్తనేన
నిర్ణిక్తబాహువలయానధిలోకపాలాన్   ।

సఞ్చిన్తయేద్దశశతారమసహ్యతేజః

శ్రీభగవద్ధ్యానమ్ 

శఙ్ఖం  చ తత్కరసరోరుహరాజహంసమ్ ॥౬॥
కౌమోదకీం భగవతో దయితాం స్మరేత

దిగ్ధామరాతిభటశోణితకర్దమేన   ।
మాలాం మధువ్రతవరూథగిరోపఘుష్టాం 

చైత్యస్య  తత్త్వమమలం మణిమస్య కణ్ఠే ॥ ౭॥
భృత్యానుకమ్పితధియేహ గృహీతమూర్తేః

సఞ్చిన్తయేద్భగవతో వదనారవిన్దమ్  ।
యద్విస్ఫురన్మకరకుణ్డలవల్గితేన 

విద్యోతితామలకపోలముదారహాసమ్ ॥౮॥
యచ్ఛ్రీనికేతమలిభిః పరిసేవ్యమానం భూత్యా

స్వయా కుటిలకున్తలవృన్దజుష్టమ్   ।
మీనద్వయశ్రియమధిక్షిపదబ్జనేత్రం  

ధ్యాయేన్మనోమయమతన్ద్రిత  ఉల్లసద్భ్రూః  ॥౯॥
తస్యావలోకమధికం కృపయాతిఘోర-
తాపత్రయోపశమనాయ  నిసృష్టమక్ష్ణోః   ।

స్నిగ్ధస్మితానుగుణితం  విపులప్రసాదం
ధ్యాయేచ్చిరం వితతభావనయా గుహాయామ్ ॥ ౧౦॥

హాసం హరేరవనతాఖిలలోకతీవ్ర -
శోకాశ్రుసాగరవిశోషణమత్యుదారమ్  ।

సమ్మోహనాయ రచితం నిజమాయయాస్య
భూమణ్డలం  మనుసుతే మకరధ్వజస్య ॥ ౧౧॥

ధ్యానాయనం రహసి తద్బహులాధరోష్ఠ -
భాసారుణాయితతనుద్విజకున్దపఙ్క్తిమ్   ।

ధ్యాయేత్స్వహృత్కుహరకే వసితస్య విష్ణో -

ర్భక్త్యాఽఽర్ద్రయార్పితమనా  న పృథగ్దిదృక్షేత్  ॥ ౧౨॥
ఇతి శ్రీభగవద్ధ్యానం   సమ్పూర్ణమ్  ।

